
Kursun təsviri         Bu kurs heyvanların yoluxmayan daxili xəstəliklərinin təsnifatını, yaranma 

səbəblərini (etiologiyasını)  və xəstəliklərin inkişaf mexanizmini (patogenezı) daha 

dərin şəkildə təqdim edir. Kurs çərçivəsində müasir təsnifat meyarları  əsasında 

heyvanların yoluxmayan daxili xəstəliklərinin sistemləşdirilməsi, bu xəstəliklərin 

yaranma səbəbləri (etiologiyası) və şərtləri, xəstə heyvan orqanizmində patoloji 

proseslərin hüceyrə, toxuma, orqan, orqanlar sistemi və bütövlükdə orqanizm 

səviyyəsində inkişaf mexanizmləri və xəstəliklərin nəticələri detallı şəkildə izah 

edilir və əldə edilən biliklər əsasında xəstəliklərin adekvat müalicə prinsipləri 

(patogenetik və etiotrop terapiyalar)  müəyyənləşdirilir.   

 
Kursun məqsədləri 

 

Ümumi məqsəd: 

      “Yoluxmayan daxili xəstəliklərin təsnifatı və  patofiziologiyası” fənninin 

tədrisinin məqsədi dinləyicilərdə yoluxmayan daxili xəstəliklərin kliniki 

təsnifatlaşdırılması və etiologiyası üzrə kompleks biliklərin, həmçinin xəstə heyvan 

orqanizmində patoloji dəyişikliklərin yaranma mexanizminin və inkişaf ardıcıl-

lığının təhlil edilməsi bacarıgının təkmilləşdirilməsindən  və  xəstəliklərin müalicə-

sinin konseptual bazasının etiotrop və patogenetik prinsiplərinin  müəyyənləşdiril-

məsindən ibarətdir.  
Xüsusi məqsədlər: 

• Tələbələrdə klinik düşüncə bacarıqlarını inkişaf etdirmək üçün fənlərarası 

struktur və məntiqi əlaqələrin tətbiqi üçün konseptual baza yaratmaq; 

• Yoluxmayan daxili xəstəliklərin mənşəyinə, gedişatının xarakterinə və 

orqanlar sisteminə görə təsnifatını öyrənmək; 

• Yoluxmayan daxili xəstəliklər zamanı huceyrə, toxuma, orqan və orqan 

sistemləri, həmçinin bütövlükdə orqanizm səviyyəsində gedən tipik patoloji 

prosesləri öyrənmək; 

• Yoluxmayan daxili xəstəliklərin səbəblərini,  səbəblərin təsnifatını və  

xəstəliklərin yaranma mexanizmində rolunu və səbəblərin qanununa-

uyğunluqlarını  (ümumi etiologiya) öyrənmək;  

• Ayrı-ayrı fizioloji sistem və orqanların yoluxmayan daxili xəstəliklərinin 

yaranma, inkişaf və dayanma (sağalma və ölüm) mexanizmlərini  

(patogenezi)  öyrənmək (xüsusi patofiziologiya); 

• Müxtəlif növ heyvanlarda yoluxmayan daxili xəstəliklərin dinamikasını və  

gedişatının xüsusiyyətlərini öyrənmək;  

• Yeni müalicə metodlarının tətbiqini əsaslandırmaq – etiotrop və  

patogenetik terapiyanın prinsiplərini təyin etmək yəni- etiologiyanı və 

patogenezi dərin öyrənməklə xəstəliyin yaranma və inkişaf mexanizminə 

adekvat təsir imkanlarını (əsasən farmokoloji müdaxilə) müəyyənləş-

dirmək; 
Təlimin nəticələri “Heyvanlarn yoluxmayan daxili xəstəliklərinin təsnifatı və patofiziologiyası”  

kursunun öyrənilməsi nəticəsində tələbə aşağıdakıları bilməlidir: 

- Yoluxmayan daxili xəstəliklərin  müasit təsnifatı prinsipləri  üzrə qrup-

larını; 

- Yoluxmayan daxili xəstəliklərin yaranma səbəblərini və şərtlərini     

(ümumi etiologiya); 

- Yoluxmayan daxili xəstəliklərin yaranmasında, gedişatında və proqnozunda  



etioloji faktorların, daxili və xarici mühit amillərinin rolunu və əhəmiy-

yətini; 

- Tipik patoloji proseslərin patogenezini və müxtəlif heyvanlarda onların 

təzahür xüsusiyyətlərini;   

- Ayrı-ayrı fizioloji sistem və orqanların yoluxmayan daxili xəstəliklərinin 

yaranma, inkişaf və dayanma (sağalma və ya ölüm) mexanizmlərini  

(patogenezi);  

- Müxtəlif növ heyvanlarda yoluxmayan daxili xəstəliklərin dinamikasını və  

gedişatının xüsusiyyətlərini;  

- Yoluxmayan daxili xəstəliklərin  etiologiyasını və  patogenezini  nəzərə 

almaqla xəstəliyin yaranma və inkişaf mexanizminə adekvat təsir imkan-

larını -  yəni etiotrop və patogenetik terapiyanın əsas prinsiplərini.     

Bu kursu bitirmiş tələbə bacarmalıdır: 

      - bu fənnin öyrənilməsi zamanı əldə etdiyi bilikləri praktiki baytarlıq 

fəaliyyətində tətbiq etməyi; 

- Heyvan xəstəliklərinin genezisində səbəb-nəticə əlaqələrini təhlil etməyi; 

- Müasir elmi nailiyyətlər baxımından patologiyada müxtəlif konsepsiyaların, 

nəzəriyyələrin və elmi yanaşmaların müstəqil qiymətləndirilməsini təmin 

etməyi; 

- Xəstə orqanizmin  orqan və sistemlərinin fəaliyyət qanunauyğunluqlarını 

təhlil etməyi; 

- Uğurlu müalicə və profilaktik fəaliyyətlər üçün heyvanların yaş və cins 

qrupları üzrə müasir diaqnostik texnologiyaları onların fizioloji xüsusiy-

yətlərini nəzərə alaraq şərh etməyi; 

- Heyvanların müalicəsi zamanı xəstəliyin etiologiyasını və patogenezini  

nəzərə almaqla, etiotrop və patogenetik terapiyanın həlledici prinsiplərini  

müəyyənləşdirməyi və tətbiq etməyi.    
Tədris metodları Mühazirə  x 

Praktik tapşırıqlar x 

Qrup müzakirəsi x 

Case Study x 

Qiymətləndirmə Komponentləri Tarix/son müddət Faiz (%) 
Fəallıq Semestr ərzində 10 
Tapşırıq və testlər (Quiz 1,2) Semestr ərzində 10 
Layihə tapşırığı Semestr ərzində 10 
Aralıq imtahanı  30 

Final imtahanı  40 

Yekun  100 

Qaydalar (Tədris 

siyasəti və davranış) 
Dərsin təşkili 
- Fənnə aid ümumi xarakterli məlumatlar tələbələrə çatdırılacaqdır. 
- Yeni mövzu əyani vasitələrin (PPT və video fayllar) nümayişi ilə izah ediləcəkdir. 
- Aralıq və final imtahanları öncəsi tələbələrin mənimsəmə səviyyələri (Quiz) 
yoxlanılacaqdır. 
- Tələbələrin əvvəlki mövzunu mənimsəmələri Şifahi və yazılı sorğunun keçirilməsi ilə hər 

dərs qiymətləndiriləcəkdir, semestrin sonunda isə ortaq qiymət çıxarılacaqdır (Fəallıq). 
Tələbələrin nəzəri biliklərini praktik tətbiqetmə bacarığına çevirmək, problem 

analiz etmə, risk qiymətləndirmə və elmi əsaslandırılmış qərarvermə 

qabiliyyətlərini inkişaf etdirmək məqsədilə seçilmiş mövzu üzrə layihə işləri 

verilir. Tələbələr mövcud vəziyyəti təhlil etməli, elmi mənbələrə əsaslanmalı və 

konkret həll mexanizmi təklif etməlidirlər. Layihə yazılı hesabat (8-10 səhifə) və 

şifahi təqdimat (10–15 dəqiqə) formasında təqdim olunur. 
Ümumi qaydalar 



Davamiyyət 
Tələbələrin bütün dərslərdə iştirakı vacibdir. Tələbələr müəyyən səbəblərdən dərslərin 

buraxılması (xəstəlik, ailə vəziyyəti və s.) haqqında məlumatı fakültə dekanlığına təqdim 

etməlidirlər. 25%-dən artıq dərs bu raxan tələbələr imtahana buraxılmır. 
Gecikmə 
Dərsə 10 dəqiqədən artıq gecikən tələbəyə qaib yazılır. Buna baxmayaraq, tələbə dərs 

saatına buraxılır. 
Yoxlama işi (Quiz) 
Müəllimə və dekanlığa qabaqcadan məlumat verilən səbəblərdən yoxlama işində iştirak 

etməyən tələbə yoxlama işini növbəti həftədə yaza bilər. 
İmtahanlar 
Tələbənin imtahanda iştirakı və ya imtahanın buraxılması ilə bağlı bütün məsələlər fakültə 

rəhbərliyi tərəfindən həll olunur. İmtahanda iştirak etməmə yalnız dekanlığın icazəsi ilə 

mümkündür. İctimai fəaliyyətlə əlaqədar imtahanlardan yayınma hallarına yol verilmir. 

İmtahanlar kumulyativ xarakterli olmalıdır. Aralıq və yekun imtahanların mövzuları 

tələbələrə imtahandan öncə verilir. Son imtahanda sualların əksəriyyəti aralıq imtahandan 

sonra keçirilmiş materialların əsasında tərtib olunur. 
Tələbənin kursu başa vurması 
65% və daha artıq bal toplamış tələbə kursu bitirmiş hesab olunur. Əks halda tələbə bu 

kursu yenidən keçməlidir. 
İmtahan qaydalarının pozuntuları 
İmtahanlarda mövcud qayadaların pozulması (köçürmə cəhdləri, köçürmələr, imtahanın 

gedişini pozmaq və digər qanunsuz hərəkətlər) hallarında tələbənin imtahan işi ləğv 

olunur. 
Dərslərdə davranış 
Tələbə dərs zamanı müvafiq akademik şəraitin yaradılması üçün mümkün olan hər şeyi 

etməlidir. İcazəsiz danışığa, lüzumsuz hərəkətlərə və s. qeyri-etik davranışa qətiyyən yol 

verilmir. Tələbə dərsdə fəal şəkildə iştirak etməli, lazım olduqda suallar verməli və 

müzakirələrdən kənarda qalmamalıdır. 
Dərs zamanı dərs prosesini və etik qaydaları pozmaq, həmçinin tələbələr arasında 

icazəsiz müzakirələr və mobil telefonlardan istifadə qadağandır. 

Final imtahan 

Bu tədris proqramı fənn haqqında tam məlumatı özündə əks etdirir və hər hansı dəyişiklik barədə öncədən xəbər 

veriləcək. 

 

 


